
மணிகர்ணிகாஷ்டகம்

அத² மாஹாத்ம்யம் ।
அநேகஜந்மஸாஹஸ்ரதபோத்⁴யாநஶிவார்சநை: ।
அத்³வைதாநந்த³ஸங்கே³ந லப்³த⁴வேதா³ந்திஸத்பத:³ ॥ 1॥
ஸதா³ஶிவஸுத: ஶாந்த: காஶ்யாம் க³ங்கா³த⁴ர: கவி: ।
ஸர்வதீர்த²வராம் தே³வீம் ஸ்தௌதி ஶ்ரீமணிகர்ணிகாம் ॥ 2॥
ஆநந்த³காநநமித³ம் ஸுக²த³ம் புரைவ

தத்ராபி சக்ரஸரஸி மணிகர்ணிகாத² ।
ஸ்வ:ஸிந்து⁴ஸங்க³திரதோ² பரமாஸ்பத³ஞ்ச

விஶ்வேஶிது: கிமிஹ தந்ந விமுக்தயே யத் ॥ 3॥
க³ர்ஜந்தி ஸர்வதீர்தா²நி ஸ்வஸ்வதி⁴ஷ்ட்யக³தாந்யஹோ।
கேவலம் ப³லமாஸாத்³ய ஸுமஹந்மாணிகர்ணிகம் ॥ 4॥
ஶிவாத்³யா தே³வஸங்கா⁴ஶ்ச ஸநகாத்³யா மஹர்ஷய:।
தே ஸர்வே ஸ்நாதுமாயாந்தி மத்⁴யாஹ்நே மணிகர்ணிகாம் ॥ 5॥
இச்ச²ந்தி மரணம் தச்ச முக்தயே சாமரா அபி।
அதஶ்ச ஸ்வக்ரு’தை: ஶ்லோகைஸ்தாம் தே³வீம் ப்ரார்த²யேऽந்வஹம் ॥ 6॥
அத² மணிகர்ணிகாஷ்டகம் ।
விஷ்ணோ:ஸுதப்ததபஸாம் சலிதோதமாங்க³
விஶ்வேஶிதுஸ்தடி³தி³வாம்ப³ரத:ஸுகர்ணாத் ।

யா சக்ரதீர்த²ஸலிலே லலிதாபபாத:
ஸா மே ஸதா³ ஶிவகரீ மணிகர்ணிகாஸ்து ॥ 7॥

சிந்தாமணிஸ்தநுப்⁴ரு’தாம் ஸஹஸாந்தகாலே
தத்தாரகம் வ்யபதி³ஶத்யத² கர்ணிகாயாம் ।

யஸ்யாம் ம்ரு’தோ ந ப⁴வமேதி ப⁴வப்ரஸாதா³த்
ஸா மே ஸதா³ ஶிவகரீ மணிகர்ணிகாஸ்து ॥ 8॥

சந்த்³ராம்ஸுகா ஸுநயநா த⁴வளா குமாரீ
வேதை³ஶ்ச பாணிகமலைர்வரமௌக்திகாந்த்யா ।

யா த்³ரு’ஶ்யதே ஸுக்ரு’திபி⁴ர்வரகாஶிகாயாம்
ஸா மே ஸதா³ ஶிவகரீ மணிகர்ணிகாஸ்து ॥ 9॥

மாலாம் ஸுபங்கஜமயோம் கரகண்ட²யோர்யா
த⁴த்தே வரோத்³யதகரே ஶுப⁴மாதுலாங்க³ம் ।

ப³த்³த⁴ஞ்ச பாணியுக³ளம் ஶுப⁴பஶ்சிமாஸ்யம்
ஸா மே ஸதா³ ஶிவகரீ மணிகர்ணிகாஸ்து ॥ 10॥

தா³நாவகா³ஹஸுரபூஜநதர்பணாதி³
யஸ்யாமநந்தப²லத³ம் ப⁴வதி ப்ரஸங்கா³த் ।

ப⁴க்த்யா க்ரு’தம் யதி³ஸஏவ ஜக³த்புநாதி
ஸா மே ஸதா³ ஶிவகரீ மணிகர்ணிகாஸ்து ॥ 11॥

ஸ்வர்க³ஸ்த்ரு’ணம் ப⁴வதி சீரத⁴ரோऽபி ராஜா
ம்ரு’த்யு:ஸகா²ஸுக²ஹரோऽபி ஶவ: ஶிவ:ஸ்யாத் ।

பாதோऽபி யத்ர ஸுரஸம்மத உத்தமாத்³யா
ஸா மே ஸதா³ ஶிவகரீ மணிகர்ணிகாஸ்து ॥ 12॥

ஸுப்தோऽபி யோகி³ஸமதாம் ஸமுபைதி யத்ர
மக்³ந:ஸ்மரேத்³யதி³ ஶிவம் ஸது காலகால: ।

யத்³த்⁴யாநதோப்யப⁴யமேதி ச தூ³ரவாஸீ
ஸா மே ஸதா³ ஶிவகரீ மணிகர்ணிகாஸ்து ॥ 13॥

யத்ஸங்கி³வாயுரபி தூ³ரக³த:ஸுஸூக்ஷ்ம:
பாதாலக³ம் ஸுரக³தம் விதி⁴க³ம் கரோதி ।

ஜந்தூந் புநாதி ஸகலாநபி கா³ம் க³தா யா
ஸா மே ஸதா³ ஶிவகரீ மணிகர்ணிகாஸ்து ॥ 14॥

ஸம்ஸாரசிந்தாமணிரத்ர யஸ்மாத்
தத்தாரகம் ஸஜ்ஜநகர்ணிகாயாம் ।

ஶிவோऽபி⁴த⁴த்தே ஸஹஸாந்தகாலே
தஹீயதேऽஸௌ மணிகர்ணிகேதி ॥ 15॥

மோக்ஷலக்ஷ்மீமஹாபீட²மணிஸ்தசரணாஅயோ: ।
கர்ணிகேதி தத: ப்ராஹுர்யாம் ஜநா மணிகணிகாம் ॥ 16॥

மணிகர்ஷ்யா:ஸ்தோத்ரமித³ம் பு⁴க்திமுக்திப்ரத³ம்ப³ரம் ।
பட²தாம் ஶ‍்ரு’ணதாஞ்சாஸ்து ப்ரஸந்நா மணிகர்ணிகா ॥ 17॥
இதி ஶ்ரீ க³ங்கா³த⁴ரகவி விரசிதம் ஶ்ரீமணிகர்ணிகாஸ்தோத்ரம் ஸம்பூர்ணம் ।

